
Baliarrainen

‘Ataria’ etxe
uztietan
anatuko dute

Euskaraldia dela eta, Baliarraingo
Udalak ‘Ataria’ etxe guztien banatzea
erabaki du; albisteak euskaraz
irakurtzeko ohitura sortu nahi dute

E.Maiz Baliarrain

Euskaraldia ekimen interesga-
rritzat du Baliarraingo Udalak,
baina «pauso bat gehiago» eman
nahi izan dute. Euskaraldiak
irauten duen egunetan, TOLOSA-
DEKO ATARIA-ren egunkaria eta
astekaria jasoko dituzte Balia-
rraingo etxe guztietan.

Josu Ozaita zinegotziak azal-
du duenez, «ohitura aldaketa ba-
tzuk emateko aukera ematen du
Euskaraldiak, eta guk ere sentitu
dugu konplizitate hori txapa era-
matean, baina batez ere beste
herrietarajoaten garenean gerta-
tzen da». Herri txiki edo arnasgu-
neak direnetan, «ia beti Euska-
raldian bezala bizi gara», gehitu
du. Horregatik, pauso bat gehia-
go eman nahiizan du Baliarrain-
go Udalak, hamar egunez etxez
etxe ATARIA banatuz: «Ia denok
ezagutzen dugu ATARIA, baina
askok internet bidez edo mugi-
korrean albisteak jasotzean ba-
karrik ezagutzen dute, eta,

agian, batzuk ez dute inoiz edu-
ki esku artean», argitu du. Eki-
men honi esker, «ATARIA eskue-
tan sentituko dute», dio; «bizi ka-
litatea ematen du, goizean jaiki
eta etxe atarian albisteak irakur-
tzeko egunkaria edukitzeak».

Herri euskalduna da Balia-
rrain eta euskaraz hitz egiteko
arazorik ez dute, baina irakur-
tzea bestelako kontua da. «Geure
buruari galdetuko bagenio egu-
nean zenbat albiste irakurtzen
ditugun euskaraz, agian ezuste-
koa hartuko genuke, baita herri
txikietan ere», azpimarratu du
Ozaitak.

ATARIA «altxortzat» du udalak;
«proiektu txiki eta herrikoia da,
etagure ustez zaindu eta babestu
beharrekoa». «Guretzat herri eta
eskualde moduan ATARIA egotea
beharrezkoa da, ekimen honek
albisteak euskaraz irakurtzeko
ohitura bat sortzeko aukera ire-
kitzen du, eta gero bakoitzakiku-
siko du jarraitu nahi duen edo
ez».

Ba al zenekien uste duguna
baino askoz jende gehiagok
ulertzen duela euskara?

GEHIAGOREKIN eta : :
GEHIAGOTAN hitz eginaz ”
aldatuko ditugu eguneroko .

hizkuntza ohiturak.

Indarkeria matxistari
planto egiteko deia

Tolosaldeko emakume taldeak ozen altxa dira indarkeria
matxistari aurre egin eta gizarteari mezu zuzena helarazteko

Erredakzioa

Biharkoa da Indarkeria Matxis-
taren Aurkako eguna, eta eskual-
dean dagoeneko ozen entzun
dira indarkeria matxistari ez
esan dioten oihuak. Eskualdean
herriz herri ekimen ezberdinak
egiten ari dira, eta hurrengo egu-
netarako ere badira deialdiak el-
kartzeko, saretzeko eta aldarri-
kapen mezuak zabaltzeko.
Pandemia garaian gora egin
dute emakumeen aurkako era-
soek, eta emakume taldeen alda-
rriak mezu garbia du: «Zailtasun
guztien gainetik harremantzen
eta antolatzen jarraitu dugu». Ez
dira egun bakarrera mugatzen.
eta egiteko asko dagoenez ekine-
an jarraituko dute: «Elkar zain-
tza bultzatzea ezinbestekoa da,
eta hori posible egingo duen pro-
posamen politikoak behar ditu-
gu; heteropatriarkatuaren, pri-
batizazioaren, kapitalismoaren
eta Rolonialitatearen arrakaleta-
tik harago doazenak».
Aldarrikapen ugari izan dira
asteburuan eskualdeko hainbat
herritan, eta biharko egunaren
bueltan ere izango da Altzon,

i

Anoetan, Asteasun, Amasa-Vi-
llabonan, Iruran, Ikaztegietan,
Alegian, Ibarran edota Zizurki-
len, esaterako.

Indarkeria matxistari aurre
egiteko, «kontzientzia hartzea
eta sustatzea, eta herritarrak
sentsibilizatzea» ezinbesteko
erreminta direla azpimarratu du
Olatz Peon Tolosako alkateak,
prestatu dituzten ekitaldien aur-
kezpenean: «Indarkeria matxis-
taren aurrean ez gaitezen ikusle
hutsak izan». Egoera hauen au-
rrean «modu aktiboan» erantzu-

Tolosa etalbarrako asanblada feministak Uzturreraigo ziren, igandean. SINADURA

teko eskatu die herritarrei. Zoom
plataformaren bidez egingo di-
ren hitzaldietan, eta Sorginak
erakusketako bisita gidatuetan
parte hartzeko izena eman be-
harko da berdintasuna@to-
losa.eus helbide elektronikora
idatzitaedo 943 67 03 83 telefono
zenbakira deituta.

a0 QR kodebidezikus
% daiteke A25dela
etaeskualdean
zerizangoden:
www.ataria.eus

INDARKERIA MATXISTAREN KONTRAKO EGUNA

Gaur, azaroak 24. Etxeko enplegua,
diskriminazioa eta generoahitzaldia,
18:30ean, Subijana etxean.

Azaroak 25, bihar. Matazen jartzea
12:00etan Amasa-Villabonako
emakumeen eskutik, udaletxean.
Azaroak 27, ostirala.

Adineko emakumeen arteko tratu
onasustatzeahitzaldia eta elkarriz-
keta, 18:30ean, Subijana etxean.

Azaroak 25. Birritanbortxatuaan-
tzezlana14 urtetik gorakoentzat,
19:00etan, kultur etxean. Sarrerak
lortzekoidatzi: 69576 28 43.

Azaroak 25, bihar. Albiztur. Esko-
lan gurasoekin: Indarkeria jasaten
dutenadineko emakumeentesti-
gantzenbideoa aztertuko dute, eta
haurrekin, Indarkeria etagazteak.
Azaroak 25. Bidania-Goiatz. Kale-
ratze zaratatsua19:00etan emaku-
meen kontrako indarkeria salatzeko

frontoi aurrean. Bakoitzak zerbait
morea etazarata egiteko gailuaera-
man beharko du. Matraka elkarteak
oihalmorehandianantifazamargo-
tuetazabalduko du.

Azaroak 23-urtarrilak 9. Sorginak
erakusketa. Aranburu jauregian. XV
etaXVlll.mendeen arteansorgin
ehiza deiturikoanizandako sarras-
kiezhausnartzenduen erakusketa
da.51Temakume artistenlanak bil-
tzenditu. Zortzi Tolosaldekoak dira.
EmPoderArte AIMA irabazi-asmo-
rik gabeko elkartearenada. 2014tik
erakusketak egiten ditu, emaku-
meak artearen munduanikusgai ja-
rriz, gizonen etaemakumeen arteko
ekitateaaldarrikatuz etaindarkeria
matxistasalatuz. Abenduak 18.
19:00etan, bisita gidatua elebitan.
Azaroak 30 etaabenduak 14.
Emozioak sormenaren bidez kude-
atzensaioak Leire Markinezekin.
JabetzaEskolak antolatutako egita-
rauarenbarruko tailerrada,noneza-

gutzaetakontzientziapertsonala
lantzendiren,emakumeizatearen
autoestimua etaduintasunaberriz
aurkitzeko. Pintura, mugimendua,
meditazioa... erabiliz,norberak bere
sormenarekin konektatzeabilatuko
da.

Gaur, azaroak 24. ; Quiénnocreeen
las brujas?hitzaldia, 19:00etan, Pilar
Careagarekin, Zoombidez. Emaku-
meen aurkako indarkeriaz etaho-
rrentrataeraz ariko da, patriarka-
tuaren «estrategiak etaarmak, eta
haien timniamisoginoa onartzenez
duten emakumeek pairatzen duten
mendekotasunaz».

Azaroak 25, bihar. Elkarretaratzea,
12:00etan, udaletxe aurrean, Indar-
keria sexistarik gabeko herribaten
aldelelopean.

Abenduak 1, asteartea. Experien-
cias colectivas frente alas violen-
cias machistashitzaldia, 18:00etan,
Zoom bidez egingo da.Pepa Bojo.
Aitziber Bargas, Nereadel Campo,
Analopez, Yolanda Torres etaBea-
triz Zalakainizango dira hizlariak.

Hondakinen
kudeaketa
jasangarria
sustatzeko,
ekitaldisorta

Hilaren 21etik 29ra bitarte
ospatzen den Hondakinen
Prebentziorako Europako
Astea ekimenera batu da
Tolosako Udala

Josu Artutxa Dorronsoro

Hondakinen Prebentziorako Eu-
ropako Astea ospatzen ari dira
egun hauetan. Aurten ere, Tolo-
sako Udalak bat egin du ekime-
narekin; horregatik, hainbat eki-
taldi antolatu ditu, hondakinen
murrizketa lortu eta jasangarri-
tasunaren inguruan kontzien-
tzia piztea helburu dutenak.
Hondakin ikusezinak da aur-
tengo gaia. Produktuak fabrika-
tzeko prozesuan sortutako hon-
dakinak dira, kopuru handitan
sortu ohi direnak. «Hauen zati
bat ezin daiteke birziklatu; ondo-
rioz, zabortegietan eta errauste-
gietan amaitzen dute. Ekoizpe-
na eta kontsumoa jasangarria
izan dadin, produktuek bizitza
luzeagoa izan behar dute, kon-
pontzeko eta birziklatzeko erra-
zagoak izan behar dute. Produk-
tu baten bizitza areagotzeak
ekoizpen berri baten beharra
murrizten du, eta ondorioz, fa-
brikazioan sortzen diren honda-
kinen kopuruajaitsi egiten da.
Arestian aipatu moduan, zen-
bait ekitaldi antolatu ditu udalak
egun hauetarako. Dagoeneko
ikusgai dago Karelia erakusketa,
Aranburu Jauregian, urtarrila-
ren 9ra bitarte. Tytti Thusberg
moda iraunkorraren sortzaile
eta diseinatzaile finlandiarrak,
iraunkortasuna, kontsumo ja-
sangarria eta ekonomia zirkula-
rra bateratzen ditu, ehungintza-
ren bitartez. Diseinatzailearekin
erakusketaren bisita gidatua egi-
teko aukera egongo da azaroaren
30ean edota abenduaren 14an,
18:00etatik 20:00etara. Bere
obraazalduko du etalanak egite-
ko erabilitako teknika ezagutu
ahal izango da. Saioetan parte
hartzeko aurrez eman behar da
izena tolosakoingurumenzen-
troa@gmail.com helbidean, pla-
zak mugatuak izango dira eta.
Azaroaren 26 eta 27an, berriz,
AzokaSolidarioataldea Triangu-
loa plazan egongo da, egun 0s0z,
garbiguneetatik errekuperatzen
dituzten objektu ezberdinak sal-
tzen. Lortutako dirua proiektu
sozialetara bideratuko dute.

Igandean, ‘Pipa, el titere maravilloso’ ikuskizuna eskaini zien La puntual konpainiak, Topic-era gerturatutako haurrei. L.C.

Hasidabizia
hartzen duten
panpinenfesta

Larunbataz geroztik, Titirijai 2020 txotxongilo jaialdia ari
dira ospatzen Tolosan. Igandera bitarte, askotariko saioez
gozatzeko aukera izango dute adin guztietako herritarrek

J. Artutxa Dorronsoro

Beste urte batez, hasi da publiko
aurrean bizia hartzen duten iza-
ki bizigabeen festa. Titirijai txo-
txongilo jaialdiaren 38. edizioa
izaten ari da aurtengoa. Pasa den
asteburuan hasi eta igandera bi-
tarte, ilusioz eta magiaz beteko
dira Tolosako kaleak nahiz Topic
zentroa. «Urte korapilatsua iza-
ten ari da, guztia hankaz gora ja-
rri zaigu, baina hemen gaude,
pozik», dio Aitor Imaz Tolosako
Ekinbide Etxeko lehendakariak.
Egitaraua osatzerako orduan,
konpainien babesaz gain, publi-
koaren indarra ere beharrezkoa
izaten dela azpimarratu du:
«Ahalik eta egitarau txukunena
osatzen saiatu gara, eta uste dut
lortu dugula».

Espainiako zortzi erkidegota-
ko 13 konpainiak hartuko dute
parte. 16 saio izango dira, horie-
tako zazpi familientzat, eta gai-
nerakoak, helduentzat; bi saio,
gainera, kalean izango dira.
Emanaldi guztien artean, 4 es-
treinaldi izango dira; horietako

bi, gainera, Topic-en bertan sor-
tutakoak dira.

Ikuskizunez gain, online bi-
dezko ikastaroak eta mahai-in-
guruak izango dira bihar eta etzi,
gazteen txotxongilolaritza profe-
sionalizatzen lan egiten duten
Europako zenbait herrialdeeta-
ko profesionalen eskutik. Euro-
pako txotxongilolarien forma-
kuntza profesionalaren erronkei
buruzkoa izango da lehen saioa.
Bigarrenean, berriz, digitalizazio

garaian txotxongiloen forma-
kuntzak nolakoa izan behar
duen azalduko dute. 16:30ean
hasiko dira bi saioak.

Aviama elkartearen eskutik
diru laguntza jaso berri duen
Lovo ikuskizuna eta Jordi Ber-
tran sortzaile entzutetsua nabar-
mentzen dituzte antolatzaileek.
Azken honek, gainera, txotxon-
gilo bat utziko du museoan. Ai-
patzekoadaere, jaialdiakirauten
duen bitartean, Korreo eta Erre-

TITIRLJAI 2020

19:00. Trastero 203 konpainiaren
Evaikuskizuna Topic-eko aretoan.
Helduentzat eta gazteleraz.

19:00. JordiBertranen Power-Point
ikuskizuna, Topic-eko aretoan.Hel-
duentzat eta gazteleraz.

19:00. Txo Titelles konpainiaren Circ
Cabaretikuskizuna, Topic-eko are-
toan.Helduentzat eta gazteleraz.

19:00. The Moving Compass kon-
painiaren Gaia Babaikuskizuna, To-
pic-eko aretoan. Helduentzat eta
gazteleraz.

12:00 eta 17:30. Teloncillo konpai-
niaren La granjaikuskizuna, Topic-
eko anbiguan. 3 urtetik gorako hau-
rrentzat eta gazteleraz.

17:00. Lafaunakonpainiaren Lovo
ikuskizuna, Leidorren. 7 urtetik go-
rako haurrentzat eta gazteleraz.
18:30. Teatro plus konpainiaren
Quiero ser guapaikuskizuna, Topic-
ekoaretoan. 5 urtetik gorako hau-
rrentzat eta gazteleraz.

12:30 eta 18:00. Cazando Gamusi-
nos konpainiaren jAy Pera, perita,
pera'kaleikuskizuna, Zerkausian.
18:30. La puntual konpainiaren El
patito feoikuskizuna, Topic-en, 3ur-
tetik gorako haurrentzat, gazteleraz.

mentari kaleetako erakusleihoe-
tan ikusgai daudela museoko
zenbait txotxongilo.

Saioetara bertaratzeko, nazio-
arteko jaialdiaren webgunean
erosi behar dira sarrerak. Kale-
ikuskizunetarako ere gonbida-
penak lortu behar dira, edukiera
murriztu behar izan dutelako.
Webgune berean, gainera, aur-
tengo egitarauko saio guztien in-
guruko informazio gehigarria to-
patu daiteke.

Atarikideentzat
bi sarrera ditugu

“Tortell Poltrona”
ikuskizunerako bi
sarrera.

Ostirala, azaroak 27,
19:00ean
Leidor Antzokia (Tolosa).

Atarikideentzat
bi sarrera ditugu

“Hai ametsen

sarrera.

arrantzalea” haur
antzerkirako bi

igandea, azaroak 29,
17:00. Gurea Antzokia
(Amasa-Villabona).

Zozketetan parte hartzeko Osteguna 11:00ak arte: 943 65 56 95 edo www.ataria.eus

Ostalaritzak kaleak hartu ditu,
funtsezkoadela aldarrikatzeko

Amasa-Villabonan eta Tolosan manifestazioak egin dituzte asteburuan; bi
aste dira taberna eta jatetxeak itxita daudela eta etorkizuna ilun ikusten dute

1.G.L.-N.R.A.

COVID-19ak sortutako egoera
dela eta, taberna zein jatetxeak
duelabi aste itxita daude, eta
printzipioz horrela jarraituko
dute datozen bi asteetan ere.
Egoera ez da erraza eta azken as-
teetako itxialdiari, aurreko kon-
finamenduan jasandako kalteak
gehitu behar zaizkio. Hori dela
eta, Amasa-Villabonako zein To-
losako ostalariek mobilizazioak
egin dituzte asteburuan. Bietan
herritar eta eragile ugarik egin
dute bat deialdiekin.

Amasa-Villabonan ehunka
herritarrek babesa adierazi zie-
ten herriko ostalariei larunbate-
ko manifestazioan parte hartuz.
Ostalarien jarduera ekonomikoa
zein soziala gizartearentzat
«ezinbestekoa» dela oihukatu
zuten herrian barrena. Udaletxe
paretik abiatuta, eta bozina ho-
tsek lagunduta, herria zeharkatu
zuten manifestariek.

Manifestazioa irekitzeko pan-
kartan S.0.S.talaritza irakur-
tzen bazen ere, aldarrikapen
ugari ere azaleratu nahi izan zi-
tuzten herriko ostalariek. Adibi-
debatzuk baino ez dira ondoren-
goak: Aisia eta kulturaezdirade-
litu edo STOP kriminalizazioa.
Diru laguntza eskaerei errefe-
rentzia egiten zieten leloak ez zi-
ren falta izan eta ezta ere Ifligo
Urkullu lehendakariari bidalita-
koak ere, adibidez, Zu baino fun-
tsezkoagoak gara.

Tolosan ere 0so jendetsua izan
zen manifestazioa. #Babestu Os-
talaritza zioen musukoa eraman

‘#Babestu Ostalaritza’ leloaizan zen nagusi Tolosako manifestazioan. .G.L.

zuten hainbat parte hartzailek
eta honakoan ere, Villabonan
bezala, segurtasun neurriak
mantenduz egin zuten manifes-
tazioa; pertsonen arteko distan-
tzia mantenduz, ilaraka, eta mu-
sukoakjarrita.

Trianguloa plazatik abiatu zen
protesta. Ostalariak eta langile-
ak, bezeroak eta hainbat kirol

taldetako kideak elkartu ziren
manifestazioan. Atzetik hainbat
banatzaile joan ziren euren fur-
gonetekin. Mobilizazioan zehar
txaloak jo zituzten eta Triangu-
loaplazan elkartuta zeudela, txa-
lo zaparrada handia eskaini zie-
ten banatzaileei bertatik pasa-
tzean. Manifestazioaren
bukaeran, Ifiigo Asensiok testu

bat irakurri zuen, tabernak ba-
besleku direla gogoraraziz. Javi
Riverok eskerrak eman zizkien
parte hartzaile guztiei emanda-
ko babesarengatik, eta Josu Ar-
tutxak bertsoa abestu zuen.

ESKARIZUZENAK

Hainbat jatetxeek etxera erama-
teko zerbitzua martxan jarri ba-
dute ere, euren negozioen galera
ekonomikoak jasangaitzak izan
daitezkeela aurreikusten dute
ostalariek. Gauzak horrela, osta-
laritza sektoreak eskari zuzenak
luzatu dituzte asteburuan: langi-
leen ERTE-en %100 jasotzea;
lantokietako alokairu, hipoteka
eta konpromisoei irtenbidea
ematea; Eusko Jaurlaritzaren
kudeaketa ekonomiko zentzuz-
koa eta ez beste kutxa batzuetara
joango diren diru laguntzakjaso-
tzea; eta, zergak etetea, besteak
beste.

40 positibo
eskualdean,
azken
egunetan

Ostiraletik igandera
Tolosan atzeman dituzte
positibo gehien, 12 zehazki;
Ibarra da hurrengo

herria 7 kasurekin

Erredakzioa Tolosa

COVID-19an positibo eman du-
ten herritarren kopuruak behera
egin du azken egunetan. Astebu-
ruan zehar, ostiraletik igandera,
40 positibo egon dira Tolosalde-
an; 12 Tolosan, 7 Ibarran, 4 Ama-
sa-Villabonan, hiruna Zizurkil
eta Iruran, bina Alegia, Anoeta,
Ikaztegietan eta Larraulen, eta
bana Asteasu, Berastegi eta Gaz-
telun. Osasun sailak emandako
azken datuen arabera, ostiraletik
igandera 30.193 test egin dituzte
eta horietatik 2.007 izan dira po-
sitibo, horietako1.212 Gipuzkoan
atzeman dituztelarik. Amasa-Vi-
llabonak eta Tolosak gorriz ja-
rraitzen dute, eta baita Tolosal-
deko ESlIak ere (757).

BISITAK, OSTEGUNETIK
Ostegunetik Asuncion klinikan
COVIDarengatik ospitaleratuta-
ko gaixoei bisitak egin ahal zaiz-
kie. Gaixo bakoitzeko pertsona
bat sartu ahal izango da COVID
eremuan, eta, ahal dela, pertso-
na beraizan beharko dela beti
esan dute.

Bisitak bi ordu iraungo du goi-
zeko txandan eta hiru ordu arra-
tsaldeko txandan. COVID ospita-
leratze-eremuan sartu aurretik
segurtasun neurriak bete behar-
ko dituzte bisita egitera doaze-
nek.

Gaur egun, Asuncion klinikak
45 ohe ditu COVID pazienteen-
tzat. Joan den astean, batez bes-
te, 20 COVID paziente ospitale-
ratu zituzten, 27 eta 94 urte bitar-
tekoak.

GIZARTEA TOLOSALDEA'05

SAHARARREI BABESA dn

Tolosaldea Sahararekin elkarteak deituta, elkarretaratzea
egin zuten larunbatean Anoetan, <Mendebaldeko Saharako
su-etena apurtu izana salatzeko». Autodeterminazio errefe-
rendumabehingoz antolatu dezaten eskatu zuten. | GARCIALANDA

NEURRIAK SALATUDITUZTE

Tolosaldeko Gazte KoordinadoraSozialistak deituta, «aska-
tasun zibil eta politikoen defentsa aldarrikatzeko», 200 per-
tsonainguru bildu ziren larunbatean Tolosako kaleetan. Osa-
sun egoera dela eta ezarritako neurriak salatu zituzten.nrRA

HPresoak

ebxerqg!

Izan Bidea dinamikaren barruan mobilizazioak antolatu di-
tuzte asteburuan. Tolosan, esaterako, 200 pertsonainguru
elkartu dira argazkia ateratzeko. Euskal preso etaiheslariak
etxeratzeko urratsak ematea eskatu dute. ATARA

Tolosako Udala
ospitalerako kokalekua
aztertzenarida

EH Bilduk positibotzat jo du, eta gaia Osasun Mahaian
jorratzeko eskatu du; PSE-EEKk ospitaleari buruzko
argibide gehiago eskatu dizkio Osasun sailari

Erredakzioa

Santa Lutzia auzoko lau lur zati,
San Blas auzoa, Apatta indus-
trialdeko bi lur zati, Usabal in-
dustrialdea, Olarrain auzoa, Iu-
rramendi pasealekua, San Este-
ban auzoa edo Monteskue
auzoa. Kokapen horiek aztertu-
ko dituzte ospitale publikoa erai-
kitzeko. Tolosako Udalak esan
duenez, arkitekto estudio bati
eskatu diote kokapenen inguru-
ko hirigintza azterketa egitea,
eta horretarako hainbat irizpide
izango dituzte kontuan: irisga-
rritasuna, mugikortasuna, lur
zati bakoitzaren ezaugarriak,
baldintzak, hirigintza kudeaketa
eta aparkalekuak, besteak beste.
Udaletik esan dutenez, lehen
fase hori amaituta lan horren be-
rri emango die udal gobernuak
udalbatza osatzen duten alder-
diei, eta baita eragileei ere. «On-
doren, Eusko Jaurlaritzako Osa-
sun sailarekin harremanetan ja-
rriko gara dokumentuaren berri
eman eta beharrezkoak diren
urratsak egiteko; besteak beste,
bigarren fasearekin hasi eta au-
keratutako eremuen azterketa
sakona egingo dute eta behin
behineko eremua zehaztu».

OSASUNMAHAIAN JORRATZEA

Tolosako EH Bilduk positibotzat
jo du albistea eta gaiari buruzko
erabakietan, Eusko Jaurlaritza-
ko Osasun sailaz eta Tolosako

Hamabikokapen aztertuko ditu Tolosako udalak ospitalerako. ATARIA

Udalaz gain, Tolosaldeko herrie-
tako gainerako ordezkariek ere
hartu behar dutela parte esan
du. Hala, gogoratu du urteak di-
rela «Tolosaldeko herritar, eragi-
le, sindikatu eta EH Bildu bera»
ospitale publikoaren beharra al-
darrikatu dutela. «<Baina EAJren
orain arteko jarreraren ondorioz
hamar urte galdu dira proiektua
gauzatzeko bidean».

Bestalde, ospitalea eskualdeko
azpiegitura izanik kokapena jo-
rratzeko berriki Tolosaldeko osa-
sun eremuko 25 alkatek proposa-
tutako Osasun Mahaia da ego-
kiena EH Bilduren ustez.
«Ospitalearen proiektua eskual-
deko ikuspegitik lantzeko egitas-
moa denez, ezinbestekoa da To-

losako alkateak ere Osasun Ma-
haian parte hartzea».

ARGIBIDE GEHIAGO

PSE-EE alderdiko eskualdeko al-
kate zein zinegotziek eskualdeak
dituen osasun beharrak bete
ahal izateko beharrezkoak diren
«ezinbesteko» azpiegiturak ze-
hazteko eskatu diote Gotzone
Sagardui Osasun sailburuari.
Hala, ospitale publikoari buruz-
ko argibide gehiago nahi dituzte-
la esan dute. «Gipuzkoako EAJri
eskatu diogu gaiari buruzko iri-
tzi garbia emateko, izan ere, To-
losako alkateak azpiegitura ba-
ten berri eman du dagoeneko,
eta Eusko Jaurlaritzak ez du au-
rreikusi ere egin».

LAN-MUNDUA
EUSKALDUNTZEA

TOLOSA
KULTUR ETXEA
Azaroak 25
18:30

Sarrera doan
Hartu hemen: Galtzaundi, Kultur Etxea

EUSKARALDIA

mm&';T P®= 3

galtzaundi

Orexarrek energian14.000 euro
aurreztuko dituzte urtero

Frontoiko teilatuan 100 eguzki panel jarri dituzte herritarren kontsumoaren
erdia produzitzeko helburuarekin; herritarrentzat eta negozioentzat izango da

Irati Saizar Artola Orexa

Urte hasieran ekin zioten subira-
notasun energetikoa lortzeko bi-
deari Orexan. Ostatuko teilatuan
45 eguzki panel jarri zituzten ber-
tako erabilerarako, eta orain beste
pauso bat gehiago eman dute: he-
rritarrentzat eta bertako negozio-
entzat energia sortzen duten 100
panel jarri dituzte frontoiko teila-
tuan.

68 KWp energia sortzen dute
plaka horiek, eta ostatukoak be-
zala, hauek ere bateria gabeak
dira. Eneko Maioz Orexako alka-
teak azaldu duenez, hasieran sor-
kuntzari eman nahi diote garran-
tzia eta aurrerago landuko dute
energia hori nola aprobetxatu.
Plaka berriekin, herriko 50 pun-

tutan banatuko dute energia.
Guztira, 65.000 euro inguru kosta
zaie instalazioa.

Frontoiko plaka horiek sortuko
duten energiaren inguruan bilera
bat egin du asteburuan Orexako
Udalak herritarrekin. Instalazio
berriak sortuko dituen aurrezpe-
nak herritarren artean nola bana-
tu adostu dute: herritar bakoitzak
sortzen den energia guztiaren
%laren aurrezpena izango du, be-
har gehien duten herritarrek eta
udal eraikinek %5ekoa, elkarteak
%7koa eta Oihan Txiki kooperati-
bak %20koa.

Aurretik, herritar guztiei azter-
keta bat egin zaie, bakoitzak be-
harrezko dituen tarifak egokiak
ote dituzten ikusteko. Alkateak
argitu du, horrekin, herri guztian

o

5.500 euroko aurrezpen bat edu-
kiko dutela, eta horrez gain, fron-
toiko plakek sortzen dutena diru-
tan kalkulatuz, 7.500 euro aurrez-
tuko lituzketela urtean: «Urtero,
beraz, 14.000 euro aurreztuko di-
tugu orexar guziok energian».

i aby

Frontoian jarri dituzten eguzki panelak; eta ezkerrean, ostatuko panelak. ATARIA

Orain, azken fasea falta zaie
egiteko. Hasiera batean Urrutxu-
gain auzoan egitea aurreikusi zu-
ten, baina garestia dela argudia-
tuta, Oihan Txiki kooperatiban
egitea aztertzen ari dira. Datorren
urtean egingo dute fase hori.

Pezetak
bilduko dituzte
dementzia
dutenei
laguntzeko

Erredakzioa

Buru Bihotz elkarteak Demen-
tzia Bizitzen proiektua diseinatu
du dementzia duten pertsonen
autonomia eta integrazioa gara-
tzen laguntzeko, baita zaintzaile
diren senitartekoak babesteko
ere. Baina aurten ezingo dute
martxan jarri, nahiko dirurik ez
dutelako.

«Pentsatu dugu pezetek balioa
galdu baino lehen, pezeta horiei
aukera eman diezaiekegula el-
kartasuna lantzeko», esan dute
elkarteko kideek.

Pezetak abenduaren 27a bitar-
te utzi daitezke Tolosako Kopy-
bat, Shuyana, Soronea eta Berezi
dendetan, La Huerta eta EKo To-
losa fruta dendetan, Goikoetxea
estankoan; Alegiako Maritxu ja-
nari dendan; Ibarrako Coviran
eta To pa Ti dendetan; eta Villa-
bonako Musturinea harategian.

GUTUNA

Baso herria bultza!

aserrian jaio, hezi, bizi,
abarkak jantziz goizeko
ihintzetan jauzi, sega
eta sarde lanabes arraitz
harriazjolasten, izerdi malko,
ametsen iturri, borroka lan latza!
Norabide zehatza, herri eraikun-
tza giltza, burujabe izateaz min-
tza, laino, eguzki, ilargi, bide zi-
dorra dirudi; sasi, garo, osin, bul-
tza! Bagoaz bidean, elikatu,
maitatu, ama-lurra zaindu.
Basoarekin bizi dira herriak:
ehiztari biltzaile, ortuzain, neka-
zariak, bertan babestu direnak.

Basoa da eta izan da, hala Euskal
Herrian, nola Marokon, herrita-
rron geriza. Baserria, lurra ustia-
tzeko bizileku iraunkor gisa, XV.
mendean dotatzen ei da. Aristo-
kratek erabaki omen zuten, gain-
populazioari aurre egiteko edo,
populazio jakin bat mendira bi-
daltzea. Beste arrazoi batzuen ar-
tean al daude, lurra eta biztanle-
en errentagarritasuna handitzea
edo kontrolpetik at zuten natura
eta kultura eremuan, arau mul-
tzo batzuk ezartzea? Biopolitika
goiztiar baten isla ote?

Uztartu baserria, lanbide, fa-
milia, natura, ekonomia zirkula-

QtQriQn jarrita

o\

Urola Kostako
eta Goierriko
Hitzetan DOAN

rra, atez ate, otarrez otar, eskuz
esku, ahoz aho, ortuz ortu, orra-
tzik gabeko erlojuan, artzain ja-
kintsuen makila mugalari, herri-
mina irakasle, barrotedun leiho-
ak erakusle, saldu eta erosi ezin
diren arbasoen lurrak, jabetzarik
gabeko erabilpen askea. Baserria
baso bizitzaren nukleo bilakatu
zen, naturaren baitako ezagutza,
sinismena, bizimodua, gorputza
eta hizkuntza bertan uztartu zi-
ren. Gaude, baserria familia (nu-
klearra)ren etxea baino gehiago
ere badela, basoa (natura) eta he-
rria (kultura) armonian bizitzeko
egitasmo bat dela baserria, are

basoa, kultura eta natura, herri
bilakatu diren garai hauetan.
Zelataririk gabeko ate irekiak,
konpromiso, militantzia, zain-
tza. Auzolana, eraldaketa soziala
oinarri, jaiegunik ezagutzen ez
duen egutegia, urtaroz urtaro
mugarri, garaian garaiko eta le-
kuan lekuko funtzioaz, duintasu-
nez beteriko lehen sektoreko sor-
ginak, politikari maltzurren atza-
parretan mehatxatuta, bizirik
iraun nahi duen sektore maita-
tua, polita bezain ezinbestekoa.
Baserria gobernatzeko ideia
berritzaileek hezkuntza, kontrol
eta diziplina berriak dakartzate,

itxialdia berezko duten ohiko
instituzioei ekarpen iraultzailea
ematearekin batera, herritarrei
aterpe eta ahalduntze bide bat
emanez. Baserritarra funtziona-
rio? Baserria instituzio? Horretaz
mintzatzeko premia dugu, natu-
rak ez gaitzan lurperatu, base-
rriak ez daitezen milaka urtetara
egungo Cromlech bilakatu.
Atakaz ataka instituzio faltsue-
kin talka, jira eta bira goldeei tira,
betiko lekuan geldi dira, bide be-
rriak eraiki deseraikiz, baserrien
beharraz ausarti.
Andoni Goikoetxea Gazteluko pre-
soa eta Dortoka, Duefiasen gatibu

Eskelak orain merkeago!

TXIKIA (82mm X 63,5mm): 110 € ® Harpidedunentzat 55 €

HANDIA (124mm X 63,5[1“11): 160 € * Harpidedunentzat 80 €

ESKERTZA (38|Tunx 63,5"11"}: 60 € * Harpidedunentzat 30€

ESKELAK -« ataria@ataria.eus * Tel.: 943-65 56 95

bez barne

Astelehenetik asteazkenera 18:30ak arte hartzen ditugu * Ostegunetan 11:30ak arte hartzen ditugu

Talde nagusietan
bakarrakizandu
ligakojardunaldia

l.GarciaLanda

Kirol talde nagusiak ahal duten
moduan egiten ari dira aurre
ezohiko denboraldiari. Asteburu
honetan bost taldek zituzten li-
gako jardunaldiko partidak, bai-
na bakarrak jokatu ahal izan du.
Tolosa CF-ko Hirugarren Maila-
ko futbol taldeak Somorrostro-
ren aurka bere bigarren garaipe-
na lortu du, 0-2koarekin. Talde-
ak sei jardunaldietatik bost
jokatu ditu, eta sailkapeneko
laugarren postuan dago, zortzi
punturekin. Bi partida irabazi, bi
berdindu eta bat galdu ditu.
Futbolarekin jarraituz, Tolosa
CF-ko 1. Maila Nazionaleko tal-
deak ezin izan du jokatu astebu-
ruan laugarren jardunaldiko
partida. Aurreko astean jokalari
batek eta ordezkari batek positi-
bo eman zuten COVID-19aren
testetan, eta talde guztia konfi-
natuta egon da. Beraz, Bizkerre-
ren aurkako partida igande ho-
netan jokatuko dute. Aurreko
hiru partidak jokatu ahal izan di-
tuzte, eta oraingoz puntu baka-
rra dute, partida bat berdindu
eta beste biak galdu ondoren.
Areto futbolari dagokionez,
Bigarren B Mailako bi taldeek
ezin izan dute asteburuan parti-
darik jokatu. Lauburu Ibarraren-
tzat ez da samurra izan: aurreko
astean aukera izan zuten lehen-
biziko aldiz taldekide nafarrek
entrenamenduetan parte har-
tzeko eta asteburu honetan le-
hen partida jokatzeko gogoz ze-
goen taldea. Baina antigeno tes-

tetan zalantzazko emaitza eman
zuen jokalari batek, eta gero PCR
testean positibo eman zuenez,
bertan behera geratu zen parti-
da. Laugarren jardunaldia izan
da asteburukoa eta ibartarrek ez
dute oraindik partidarik jokatu.
Laskorain taldekoak jokatze-
koak ziren beren bigarren parti-
da, Otxartabe taldearen etxean.
Talde bizkaitarraren jokalari ba-
tek PCR testa egina zuen eta zain
zeuden emaitza jakiteko, baina
hori baino lehen Espainiako Fe-
derazioak bertan behera utzi
zuen partida, inongo azalpenik
eman gabe. Laskorainek orain-
goz partida bakarra jokatu du eta
hori galdu egin zuen.
Saskibaloian oraindik ez da
berriro martxan jarri liga, ez gi-
zonezkoen lehen mailan, ezta
emakumezkoen senior mailan
ere. Aste honetan jakingo dute
TAKEKko bi lehen taldeek dato-
rren asteburuan hasiko diren be-
rriro ere ligarekin. Bien bitarte-
an, gizonekoen taldeak, Redline
Mekanika TAKEK, asteburuan
atzeratutako partida bat jokatu
zuen Getxoren aurka. 65-58 gal-
du zuen, eta orain bere balantzea
bi partida irabazi eta bat galduta-
koa da. Emakumezkoen TAKE
taldeak hiru partida ditu jokatu-
ta, bat irabazi eta bi galduz.
Eskubaloian, Tolosa CF-k ezin
izan zuen jokatu asteburuan,
aurkari zuten Barakaldoko tal-
dean positiboak izan zirelako.
Oraingoz bost partida jokatu di-
tuzte tolosarrek, eta horietatik
hiru irabazi eta bi galdu dituzte.

Atzeratueginda
Aizkolari Txapelketa
Nagusiko finala

Erredakzioa Zizurkil

Igande honetarako, azaroaren
29rako, zegoen aurreikusita Aiz-
kolari Txapelketa Nagusiaren fi-
nala, baina konfinamendu peri-
metralaren ondorioz, antola-
kuntzak eta Aizkolari Elkartean
bildutako aizkolariek atzeratzea
erabaki dute, eta abenduaren

13an egingo da. Jon Irazu zizur-
kildarra da finalistetako bat.

Egungo neurriekin publikorik
gabe jokatuko litzateke finala,
eta horregatik erabaki dute
abenduaren 13ra atzeratzea. Jon
Irazurekin batera, Mikel La-
rraflaga, Iker Vicente, Eneko
Otafio, Julen Alberdi eta Aitzol
Atutxa ariko dira.

ZazpiIturritik
dator txapelduna

Erik Jakak eta Jokin Altunak elkarren aurka jokatuko dute
Buruz Buruko Txapelketaren finala datorren igandean

Imanol GarciaLanda
Amezketa/Lizartza

Bi lagun min, Amezketako Zazpi
Iturri elkartean batera aritutako
bi pilotari izango dira aurrez au-
rre, Buruz Buruko Txapelketa-
ren finalean. Bata, Erik Jaka, Li-
zartzakoa. Bestea, Jokin Altuna,
Amezketakoa. Bilboko Bizkaia
frontoian jokatuko dute finala
eta egun berezia izango da pilo-
tarentzat eta Tolosaldearentzat
datorren igandea.

Jakaizan zen lehenengoa txar-
tela lortzen finalerako, Elezkano
Il.ari larunbatean 6-22 irabazi
ondoren finalerdia. «Niretzat,
eta beste edonorentzat, ikaraga-

rria da finalera pasatzea. Niri
hori bizitzea tokatzen zait orain
eta zeruan nago une honetan»
azaldu zuen pilotari lizartzarrak
partida amaitu ostean. Partida
azkarraizan zela gaineratu zuen:
«Sekulako erritmoarekin hasi
gara. Ez agian oso fin, baina bai
erritmo handian eta aurreneko
tantoak oso gogorrak joan dira.
Oso pareko joan gara, berak tan-
to batzuk egin ditu segidan, nik
beste batzuk, baina gero uste dut
gorputzari hobeto eman diodala
buelta». Lizartzarrarentzat lehen
finala izango dalehen mailan.
Altunak III.ak partida gogor
batean lortu zuen finalerako sail-
katzea, Dariori 22-15 irabaziz

igandean. Ez zen batere eroso
aritu finalerdian amezketarra:
«Banekien aurkari gogorra izan-
go zela. Aurreneko sakea botean
errestatu dit, eta gero gantxoa
eman eta deskolokatu egin nau.
Eskuinarekin berak min egin dit,
aurreragojartzen nintzelako. Az-
kenean asko zegoen jokoan, eta
bera aurreratu denean nik sen-
tsazio onak ez nituen. Esango
nuke gozatzen nuenean ere au-
rrera egiten ez nuela asmatzen,
asko zegoelako jokoan, eta bera
ere ondo ikusten nuelako». Altu-
na oso gustura zegoen bukaeran:
«Partida zaila izan da eta horre-
lakoak ere jokatu egin behar
dira».

Xalton Zabala: «Bihotza
behingoz lasai izango dut»

A.Imaz/l. GarciaLanda
Amezketa

Xalton Zabalarentzat 0so berezia
izango da igandeko finala. Zazpi
Iturriko arduraduna izan da 45
urtez, eta orain gutxi utzi dio ze-
regin horri. Erik Jaka eta Jokin
Altuna ondo ezagutzen ditu, be-
rarekin hazi baitziren pilotaren
munduan. Finala «<borrokatua»
izatea nahiko luke Zabalak:
«Biak aukerekin iristea bukaera-
ra etaonenakirabazi dezala».
Bere ustez, «normalena izango
litzateke Erikek sufritzea, lehe-
nengo finala duelako. Aste hau
desgaste handikoa izango da
bientzako, baina Altunarentzat
seigarren finala denez, pentsa-
tzen dut ohituago egon dela. Bel-
dur naiz Erikek zama hori ondo
gaindituko duen, eta ea indarrez
eta gogoz iristen den, orain arte
bezala».

Bihotza «behingoz» lasai izan-
go duela dio prestatzaile ohiak.
«Batak edo besteak merituz ira-
baziko du», esan du. «Ez daukat
bihotza erdibitu beharrik. Nire-
tzat okerrena izango da batek ez
badu berea ematen. Biek berea

Xalton Zabala. A.IMAZ

ematen badute, partida ederra
ikusiko dugu».

Bifinalistak Tolosaldekoak
dira, eta biak klub berdinean on-
dutakoak. «Finalean bi gipuzko-
ar izatea eta biak eskualdekoak
izatea, eskualdeko ordezkari
guztien errekonozimendu bat
da. Tolosaldeko herri txiki guz-
tietan pilota besterik ez da egon
eta zortez batzuk eutsi egin dio-
gu eta bere fruitua eman du»,
esan du Zabalak.

Jaka Lizartzan bakarrik zegoe-
la eta, Amezketako klubera joan
zen bederatzi edo hamar urtere-

kin. Altuna bost edo sei urte zi-
tuela dagoeneko frontoian iza-
ten zen, eta Zabalak gogoan du
sei urterekin galtza zuriekin hasi
zela jokatzen. «Erik beti izan zen
mentalitatez aurreratuagoa. Ha-
mar urterekin ematen zuen ha-
malau zituela, eta hamasei urte-
rekin hemezortzi edo hogei zi-
tuela», esan du Zabalak. «Jokin
bera baino bi urte txikiagoa ze-
nez, beti hura laguntzen egoten
zen. Erik Lizartzatik etortzen ze-
nez, lehenago iristen zen, eta be-
gira egoten zen, eta 'txiki horrek
zenbat jokatzen du' esaten zuen
Jokinengatik».

Jakak Zabalari laguntzen zion
Altuna frontoitik etxera bidal-
tzen. «Entrenatu aurretik, Joki-
nekin aritzen zen pilotan eta pa-
sada bat ematen zion eta etxera
bidaltzen zuen, bestela Jokin ez
zegoen frontoitik bidaltzerik,
beti eskatzen zuen gehiago joka-
tu nahi zuela». Pixkana horrela
eraiki zen gaur bi pilotari profe-
sionalek duten adiskidetasuna.
«Erikentzat Jokin beti bere ku-
ttunaizan da, eta Jokinentzat
Erik bere anai zaharra bezala
izan da», gaineratu du Zabalak.



(e

ASTEARTEA, 2020KO AZAROAK 24
Argitaratzailea:

Tolosaldeko Komunikazio Taldea SM

Lege Gordailua: SS-1323-2013
Koordinatzailea: Rebeka Calvo Gonzalez
Kudeatzailea: Iban Urdapilleta Alkizalete
Egoitza: San Esteban, 20, Tolosa.
Telefonoa: 94365 56 95.

E-posta: ataria@ataria.eus

Publizitatea: 661678 818. publi@ataria.eus

Tolosa: 687 410 082. tolosa@ataria.eus
Villabona-Aiztondo: 687 410 022.
villabona-aiztondo@ataria.eus

Anoetaldea: 687 410 022.
anoetaldea@ataria.eus

Ibarraldea: 687 410 118.barraldea@ataria.eus
Alegialdea: 687 410 034.
alegialdea@ataria.eus

Kirolak: 673 06 1132. kirolak@ataria.eus
Bezero arretazerbitzua: 943304346

ATARIA IRRATIA
107.6Fm

Wwww.ataria.eus

Tolosaldeko Ataria diruzlaguntzen duten erakundeak:

Udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta, Asteasu, Baliarrain,
Belauntza, Berastegj, Berrobi, Bidania-Goiatz, Elduain, Gaztelu, Hernialde, Ibarra, Ikaztegieta,

Irura, Larraul, Leaburu-Txarama, Lizartza, Orendain, Orexa, Tolosa, Amasa-Villabona eta Zizurkil

Tolosaldeko Komunikazio Taldea SMkokideak:
,'/L Tolosaldeko
K b T erako g izart
Txoldrre, erria " ‘. eglngerai

ASTEART

A4

AGENDA

<+FARMAZIAK

Amasa-Villabona. Etxeko enple-
gua, diskriminazioa eta generoahi-
tzaldia, Subijana etxean, 18:30ean
hasita.

Tolosa. Trastero taldearen Evaan-
tzezlana, Titirijairen barruan, Topic-
en,19:00etan.

Tolosa. Quienno creeenlas brujas?
hitzaldia. Emakumeen aurkakoin-
darkeriaz etahorrentrataerazari-
tuko daPilar Careaga, 19:00etan,
Zoombidez.

() ATARIAIRRATIA

09:00. Pasahitza. Eguraldiiragarpe-
na, kantu eskaintzak, agendaeta
eguneko albisteak.

15:00. Amalurra. Literaturariburuz-
ko saioa, Jon Mirandarekin.

16:00. Zebrabidea. Magazina.
20:00. Kantazgora. Magazina

(3 28KANALA

11:00.Elkarrizkettap

11:30. Gaurkoan Tolosaldetik
13:30. Gaurkoan Tolosaldetik
16:00. Hiribaratzea

17:00.7, 2, 3hemen daMirul!

21:30. Gaurkoan Tolosaldetik
22:00. Santa Zezilia eguneko kon-
tzertua

TOLOSA. Egunekoa.E.Bengoe-
txea.KaleNagusia, 7.94367 06 48.
TOLOSA. Gauekoa. . Azpiroz.Larra-
mendikalea, 6. 94367 5118.

%, EGURALDIA

IKERIBARLUZEA

Gaur. Girolasaia. Aurreko
egunekinalderatutaerdieta
goi-mailako hodei gehiago
ikusiko dugu zeruan.Hala ere hodei
hauek ez dute bestelako ondoriorik
ekarriko eta giroalasaiaizango da.
Hego/hego-ekialdeko haizeaizan-
godugu etatermometroak ezdira
14-15 gradutik pasako.
E erezeruan erdieta goi-
mailako hodeibatzuk ikusi-
koditugu, baina ez dutebestelako
ondoriorik ekarriko eta giroak lasaia
izaten jarraituko du. Haizeak hego-
ukituaizaten jarraituko duetaten-
peratura antzeko balioetan kokatu-

ko da,maximoa14-15 graduan
errendituz.

Bihar. Giro atsegina. Berriz

TOLOSALDEKO ATARIAK €z dubere gain
hartzen egunkarian adierazitako esa-
nen etairitzien erantzukizunik.

CONSTRUCCIONES

Informazio guztia:

ABURUZA, S.L.

KALE BERRIA 48, BEHEA
20.150 VILLABONA

SARI BANAKETA AZAROAK 20,
OSTIRALA.
ENTREGA DE PR

VIERNES 20 Di

Gor Komunitatearen X VIL Sentsibilizazio Astearen Gainditzen Marrazki Lehiaketaren sariba-
naketa egin zuten ostiralean. Lehen saria Irati Amondarainentzat (Uzturpe Ikastola) izan da, bi-
garrenaAitziber Luluagarentzat (Laskorain Ikastola) eta hirugarrena Eider Urkizarrentzat (Uz-
turpeIkastola). Hautagaien marrazkiak erakutsi zituzten ekitaldian, eta egileek margolanak
deskribatu zituzten. Lehen hiru sariez gain, sariberezibat eman diote Ugaitz Alijostesi (Uzturpe
Ikastola), marrazkilehiaketan parte hartu duenlehen haur gorraizan delako. Saridun guztiek li-
burubat eta Amets dendan gastatzeko bonuajaso dute. IMANOL GARCIALANDA

ZORION
AGURRAK

Urtebetzeak, urrezko ezteiak,
ezkontzak, jaioberriak...

